2 Corintios

Pablo catzo'knuni'lh ti
xalani'n nac Corinto
1 Iccatzo'knuni'ma'n hua'ma'
carta quit Pablo € na
Timoteo ti quinta'tinca'n. Quit
ixap0stol Jesucristo ixpalacata
Dios quilihui'lilh quili'apéstol.
Iccatzo'knuni'yan hui'xina'n ti
tapa'ksini'ya'tit Dios € ta'késtoka'tit
nac Corinto namakapaxui'ya'tit
Dios. Na iccatzo'knuni'yauj

ixlipo'ktuca'n ti ta'a'ka'i' nac Acaya.

2Hui'xina'n cacalakalhu'man
Dios quinTata'ca'n € Mapa'ksini'
Jesucristo. Tzej calatapa'tit.

Pablo patini'lh
3Ca maka'tli'ca Dios ti

ixTata' quiMapa'ksini'ca'n
Jesucristo. Dios lakalhu'manini'n
€ quincamaktayayan. 4Dios
quincamako'xamaka'tli'yan
po'ktu quilhtamacuj a'cxni'
patini'nayj. Dios lacasqui'n
nacamako'xamaka'tli'yayj
a'makapitzin ti tapatini'ma'nalh
chuntza' chi Dios
quincamako'xamaka'tli'yan. 5Cristo
patini'lh, € na quina'n patini'nauj.
Cristo quincamako'xamaka'tli'yan
a'cxni' patini'nauj.

6Quit icpatini'n, € chuntza'
tz€ iccamako'xamaka'tli'yan
hui'xina'n € tzé iccamaktayayan
na'a'ka'i'ya'tit a'chula'. Dios
quimako'xamaka'tli', na chuntza'
tz€ na'iccamako'xamaka'tli'yan
hui'xina'n € na tzé
na'iccamaktayayan a'cxni'
hui'xina'n patini'na'tit chi quit.
7Quit tzej icca'tzi hui'xina'n
natayani'ya'tit masqui
patini'mpa'na'ntit na hui'xina'n. Na
icca'tzi nacatamako'xamaka'tli'yan.
8Ta'timin, quit iclacasqui'n
hui'xina'n naca'tziya'tit chi
iclipatini'lh a'cxni' xa'icui'lacha’
nac Asia. Quit jatza' xa'ictayani'.
Ictipuhuanli jatza' a'chula'
xa'ictilatamalh. ®Xa'icpuhuan
na'icnitza'. Xa'icca'tzi quit jatza'
la tdi xa'ictlahua. U'tza' xman
Dios xa'iclipahuan. Xla' @i'tza' ti
tzé camalacastalancuani nini'n.
10Dios quimakapiitaxtiilh tzama'
lijicua'. Tzécus naquimakapiitaxti
Dios. Quit icca'tzi Dios
naquimakapiitaxti a'cxni'
na'ictahui'lapala nac ca'lijicua’.
11Xman ixlacasqui'nca hui'xina'n
na'orarliya'tit quimpalacata.
Chuntza' naquilamaktayayauj
hui'xina'n. Chuntza' a'cxni' Dios

naquisicua'lanatlahua, lhithua' ti
natamaxqui' Dios tapaxcatca'tzin,
ixpalacata tii Dios masta'ni't
chuntza' chi hui'xina'n squi'ni'tit.

Pablo huanli ti ixpalacata
ja li'a'lh nac Corinto
12Lipaxuhua icui'lh ixpalacata
quit icca'tzi tzej ictla'huani't
na milacpu'na'i'tatca'n € na na
ixlacpu'na'i'tatca'n ixlipo'ktuca'n
tachi'xcuhui't. Ja ica'kskahui'nini't.
Dios quimaxqui'lh talacapastacni'.
U'tza' tzej iclilatla'huan. Dios
lakalhu'manini'n. Quimaxqui'ni't
talacapastacni' tii ja hua'chi
ixtalacapastacni'ca'n tachi'xcuhui't
xalani'n nac ca'quilhtamacu;.
13T iccatzo'knuni'yan
hua'ma' huanicu'tun xman ti
kexpa'ta'tit hui'xina'n a'cxni'
nakelhtahua'ka'ya'tit. Ja
iccahuanima'n a'catithualh
tachihuin. Quit iclacasqui'n
hui'xina'n tzej nakexpa'ta'tit ta
ictzo'kma'lh. 4 A'makapitzin
hui'xina'n ca'tziya'tit chi
nalipaxuhua'ya'tit quimpalacata
a'cxni' namimpala Mapa'ksini'
Jests. Na quit na'iclipaxuhua
mimpalacataca'n.
15Quit xa'icca'tzi hua'ma',
€ t'tza' quit iclipuhuanli

na'iccalaka'mpalayacha'n hui'xina'n.

16 Quit xa'iccatélaktaxtucu'tunan
hui'xina'n a'cxni' icmilh nac
Macedonia. Na icpuhuanli
na'iccalaka'machan a'cxni'
xa'ictaxtulh nac Macedonia. E
chuntza' a'listan hui'xina'n
ixquilamamakxtoklé'uj nac Judea.
17Masqui icuanli xa'iccalaka'ncha'n
hui'xina'n, quit jala icmakentaxtilh.

2 Corintios 1, 2

U'tza' talihuan a'makapitzin palh
quit xman xa'ica'ksa'nini'ma'lh
a'cxni' icuanli xa'ica'ncu'tun. A'cxni'
quit iclichihuina'n ti na'ictlahua, ja
icchihuina'n hua'chi chi'xcuhui'n
xalani'n nac ca'quilhtamacu;j.
Xlaca'n tahuan ixlicana' natatlahua
catiihualh masqui taca'tzi ja
catitamakentaxtiilh. 18Dios ja
maktin talakpali. Xla' ca'tzi
ixlicana' tii icuan. Ti iccahuaniyan
hui'xina'n tz€ na'a'ka'i'ya'tit.
19Quit € Silvano € Timoteo
xa'iccamasu'yuni'yan ixpalacata
Jesucristo ti i'Ska'ta' Dios. Tzé
a'ka'i'can ti huan Jesucristo. Xla'
po'ktu quilhtamacuj huan ti
ixlicana'. Xla' ja maktin talakpali.
201xlipo'ktu ti Dios huan natlahua,
Jesucristo makentaxtiiko'. U'tza'
limaxqui'yauj tapaxcatca'tzin
Dios. 2! Dios i@'tza' ti quimaktaya
na'ica'ka'i'ni ni' Jesucristo.
Na hui'xina'n camaktayayan
tzej na'a'ka'i'ya'tit. Na xla'
quilacsacni't na'icta'scuja. 22Dios
quincalakmacamini'ta'n Espiritu
Santo ti hui'lh na quilistacna'ca'n.
Chuntza' tasu'yu tapa'ksini'yauj
Dios, € hua'chi lixokohui'lini'ttza’
quilistacna'ca'n.

23Dios ca'tzi palh ixlicana' ti
na'iccdhuaniyan. Palh quit
xa'iccalaka'ncha'n cahualh nac
Corinto, quit xa'iccalacaquilhnin
hui'xina'n. U'tza' ja icli'a'lh. Dios
ca'tzi ti ja icli'a'ncha'. 24Quit ja
iccamapa'ksicu'tunan chi hui'xina'n
a'ka't'ya'tit. Hui'xina'n tzejtza'
a'ka't'ya'tit. Xman iccatlahuani'cu'tunan
tli nalipaxua'ya'tit.

U'tza' quit iclihui'lilh
ja iccalaka'ncha'n

2 Corintios 2

hui'xina'n palh ixlacasqui'nca
xa'iccalacaquilhnin. Palh quit
xa'iccalacaquilhnin, lacxtim
ixlilipuhuanui quina'n. 2Palh quit
xa'iccamalakaputzin hui'xina'n, ja

ti ixa'nalh ti ixquimakapaxuilh quit.

Palh hui'xina'n lipuhuana'tit, quit
jala lipaxuhua iclatahui'la. 3U'tza’
jaicli'a'lh. Xman iccatzo'kni'n
a'ktin carta. Ja xa'ica'ncu'tunacha'
iccalacaquilhniyan € niin
xa'iccamalakaputzicu'tunan. Palh
hui'xina'n makentaxtiiya'tit ti
iccatzo'knuni'n, quit na'iclipaxuhua
€ na hui'xina'n nalipaxua'ya'tit.
4Quit xa'iclipuhuan a'cxni'
iccatzo'knuni'n hui'xina'n.

Na xa'iccalhuan ixpalacata
xa'icca'tzi ixcamalakaputzin

tli xa'iccatzo'knuni'ni'ta'. Ja
xa'iccamalakaputzicu'tunan.
Iclacasquinli hui'xina'n
naca'tziya'tit chi quit
iccapaxqui'yan hui'xina'n.

Ixlacasqui'nca namasputiinu'ni'can
chi'xcu' ti jatza' tlahua ti ja tze
5Tzama' chi'xcu' ti tlahualh td ja
tze, xla' iclilipuhuanli, ixpalacata
ja tze ta tlahualh. A'chula'
camalakaputzini'ta'n hui'xina'n. Ja
icuan palh milipo'ktuca'n hui'xina'n
camalakaputzini'ta'n. Palhasa' ja
milipo'ktuca'n. 6Mililhiihua'ca'n
hui'xina'n makapatinini'ta'ntit
tzama' chi'xcu'. Chuhua'j
tzetza'. Jatza' camakapatinintit.
7Chuhua'j camatza'mkéna'ni'tit
& camako'xamixi'tit. Palh ja
chuntza' natlahua'ya'tit, tzama'
chi'xcu' jala catitayani'lh,
ixpalacata nalilipuhuan. 8U'tza'
iccalisqui'ni'yan hui'xina'n

camasu'yu'tit chi paxqui'ya'tit.
9A'cxni' quit iccamacami'chan
a'ktin carta, quit icca'tzicu'tunli
palh hui'xina'n ixtlahua'tit ta
iccahuanin ixpalacata tzama'
chi'xcu'. Icca'tzicu'tunli palh
hui'xina'n ixquilakexmatni'uj.
10palh hui'xina'n
masputiinu'ni'ya'tit tzama' chi'xcu',
na quit na'icmasputinu'ni'. Palh
quit icmasputiinu'ni'lh catihualh,
mimpalacataca'n icmasputiinu'ni'lh
na ixlacatin Cristo.

11 Masputiinu'ni'yauj ixpalacata ja
lacasqui'nauj naquincaskahui'yan
skahui'ni'. Ca'tziyauj skahui'ni'
a'kskahui'nin.

Pablo tamakchuyilh a'cxni'
ixui'lh nac Troas

12Quit ictétaxtulh nac Troas
ixpalacata a'ntza' icmasu'yucu'tunli
xatze tachihuin tu ixla' Cristo.
A'cxni' ictétaxtulh a'ntza', Dios
ixlacaxtlahuako'ni'ttza' ixlipo'ktu
a'ntza'. 13Masqui tzej taxtulh, quit
xa'ictamakchuyini't, ixpalacata
quinta'tinca'n, Tito, ja cha'lh a'ntza'
chuntza' chi xa'iclacaxlani'ta'uj.
U'tza' iccalimakxtekli xalani'n
nac Troas € icmilh nac Macedonia
ixpalacata icpuhuanli Tito ixchilh
hua'tza'.

Ixtachihuin Dios tzej taxtu

14Maxqui'yauj tapaxcatca'tzin
Dios ixpalacata ixlimapa'ksin
Cristo tzej litaxtuyacha' tachihuin
td icmasu'yu. Xla' quimaktaya
na'icmasu'yu calhaxcuhualh
ixpalacata Cristo. Hua'ma'
tamasu'yun hua'chi a'ktin perfume
ti mu'csun calhaxcuhualh.

15Lipaxuhua Dios chi quina'n
icmasu'yuyayj ixtachihuin Cristo.
Quina'n hua'chi a'ktin jini' na
ixpu'nanca'n ti ta'a'kapiitaxtuni'ttza'
€ na ti jana'j ta'a'kapiitaxtu.

16Na ixpu'nanca'n ti jana'j
ta'a'kapiitaxtu, tzama' tamasu'yun
hua'chi cattthualh ti mu'csun

t laknican. Na ixpu'nanca'n

ti ta'a'kapiitaxtuni'ttza', tzama'
tamasu'yun hua'chi a'ktin perfume
tl masta' latamat. Niin cha'tin ti tzé
ixliman namasu'yu ti ixla' Cristo.
Ixlacasqui'nca Dios namaktaya.
17Quit ja hua'chi ti ta'a'kskahui'nin
€ talakpali tamasu'yun tii ixla' Dios.
Xlaca'n ja tzej tamasu'yu ixpalacata
xman ta'a'kskahui'tlajacu'tun.

Quit iclichihuina'n ti ixlicana'

na ixlacatin Dios, ixpalacata xla'
quimacamaxqui'ni't na'icta'scuja
Cristo.

A'ktin xasasti' talacaxtlahuan
Palhasa' a'makapitzin
natahuan quit ka'tla'

icmakca'tzi € quilichihuina'ncan
quina'cstu. Ja ixlacasqui'nca quit
na'iccamaxqui'yan a'ktin carta
tl nahuan quit tzeya chi'xcu'.

Ja ixlacasqui'nca hui'xina'n
naquilamaxqui'yauj a'ktin carta
tii tzé na'icle'n calhaxcuhualh,
chuntza' chi talé'n a'makapitzin.
2Hui'xina'n hua'chi quincarta.
Mimpalacataca'n ca'tzican tze

td ictlahua. Hua'ma' carta tzé
natalaktzi'n € natalikelhtahua'ka'
ixlipo'ktuca'n tachi'xcuhui't.
Hui'xina'n hua'chi a'ktin carta
litaxtuya'tit tii tatzo'kni' na
quilistacna', ixpalacata quit
iccalacapastacan hui'xina'n.

2 Corintios 2, 3

SHui'xina'n litaxtuya'tit
hua'chi a'ktin carta ti Cristo
quimatzo'knilh. Tzama' carta ja
litzo'kcani't tinta. Ja tzo'kcani't nac
a'ktin chihuix ti hua'chi lhta'ca'la'.
Espiritu Santo ti macamilh Dios
xalakahuan, xla' calakpalini'n
mintalacapastacni'ca'n a'cxni'
iccahuanin ixtachihuin Jesucristo.
Chuntza' tasu'yu ti tlahuani't
Cristo mimpalacataca'n.

4Chuntza' icuan ixpalacata
quit icca'tzi tze t@ icmasu'yu na
ixlacatin Dios, ixpalacata Cristo
quimacamaxqui'lh na'icmasu'yu.
5Quit ja icuan xman quina'cstu
tzeé ictlahua hua'ma' tascujiit.
Dios quimaktaya € i'tza' tzée
iclitlahua. 6Xla' Gi'tza' ti quimaxqui'
talacapastacni'. U'tza' tzé
iclimasu'yu xasasti' talacaxtlahuan
ti Dios tlahuani't. Tzama'
talacaxtlahuan ja hua'chi a'ktin
limapa'ksin ti tatzo'kni'. Tzama'
talacaxtlahuan lichihuina'n Espiritu
Santo. Ixlimapa'ksin Dios masu'yu
ixlipo'ktuca'n tachi'xcuhui't taka'lhi
ixcuentaca'n € di'tza' natalini.
Espiritu Santo masta' xasasti'
latamat.

"Hua'ma' limapa'ksin ti
masu'yu ixlacasqui'nca nanican,
hua'ma’' tzo'kca pektu' nac
chihuix. A'cxni' maxqui'ca Moisés
tzama' limapa'ksin, amalh a'ktin
ka'tla' taxkaket. Ixlacan Moisés
i'xkaka. Israelitas ti ixtayana'lh
a'ntza' jala ixtalaktzi'n chi i'xkaka
ixpalacata ixcamalakachi'xuani.
Hua'ma' taxkaket lilacatzucu mixli.
Chuntza' tzeéhuani't ixuani't chi
Dios masta'lh hua'ma' limapa'ksin.
8 Alchula' tzéhuani't tamasu'yun ti

2 Corintios 3, 4

Espiritu Santo quincamaxqui'yan.
9Tzeéhuani't ixuani't hua'ma’
limapa'ksin ti Dios ixmaxqui'ni't
Moisés masqui t'tza' lica'tzican
tachi'xcuhui't nacamakapatinincan.
A'chula' xatzehuani't ixtachihuin
Jesucristo, ixpalacata hua'ma'
quincamasu'yuni'yan chi tzé
nalixapacan ti laclé'nauj. 1°Hua'ma'
limapa'ksin tzeéhuani't ixuani't.
Masqui tz€huani't ixuani't, jala
malakcha'mican ixtachihuin
Jesucristo. 11 Palh limapa'ksin
tzeéhuani't ixuani't masqui ja makas
ixtitayani'lh, a'chuld' tz€huani't
tii ja catilaksputli. U'tza' xatze
tachihuin ixla' Jesucristo.

12Quit lacatancs icca'tzi hua'ma’
tachihuin ja catilaksputli. U'tza'
quit tzej iccalimasu'yuni'cu'tun
tachi'xcuhui't. 13Quit ja ictlahua
chi Moisés. Xla' ixtalakatlapa, &
chuntza' israelitas jala ixtalaktzi'n
chi ixtapaniini' ti 1'xkaka na
ixlacan. “Israelitas ja ixtaca'tzi
t@l ixuanicu'tun. Hasta chuhua'j
xlaca'n ja taca'tzi tii huanicu'tun
a'cxni' talikelhtahua'ka' ixtachihuin
Dios ja tatzo'kni' talacaxtlahuan
xala' makastza'. Hua'ma' tzé
ca'tziyayj ti huanicu'tun xman
palh tapa'ksini'yauj Cristo. 1°>Hasta
chuhua'j israelitas ja taca'tzi tii
huanicu'tun a'cxni' talikelhtahua'ka'
th tzo'kli Moisés. 16 Alcxni' cha'tin
a'ka'i'ni' Mapa'ksini' Jesucristo,
tzétza' ca'tzi ti huanicu'tun ti
tzo'kli Moisés. 17 Mapa'ksini'
Jesucristo, xla' chu cha'tin chi
Espiritu Santo. Ti tata'latla'huan
Espiritu Santo, xlaca'n jatza'
camapa'ksi skahui'ni'. 2¥Quina'n
ca'tziyaujtza' tii huanicu'tun.

Hua'chi jatza' talakatlapani'ta'uj
na quilacanca'n. Chuntza' hua'chi
laktzi'nauj Mapa'ksini' Jesucristo
a'ktin nac hualhtin. Laktzi'nauj
chi ixlika'tla' € chi ixlitze. Quina'n
litalakpalitélhayauj chi Cristo.
U'tza' hua'ma' ti tlahuama'lh
Espiritu Santo.

Dios lakalhu'manini'n, €
quimacamaxqui'lh xatze
tachihuin ixla' Jesucristo. Chuntza'

jaictaxlajuani'. Ja icmakxteka
icmasu'yu hua'ma' xatze tachihuin.
2Quit ja maktin ictlahua td
limaxana' tii lakatzé'k tlahuacan.
Ja ica'kskahui'nin. Ja iclakpali
ixtachihuin Dios. Tzej icmasu'yu

tt ixlicana' na ixlacatin Dios.
Ixlipo'ktuca'n tachi'xcuhui't tze
nataca'tzi ixlicana' ti icmasu'yu.
3Ti ja takexmatcu'tun xatze
tachihuin td icmasu'yu, @i'tunu'n
nacamakapatinincan. 4Xlaca'n ti ja
ta'a'ka'' xatze tachihuin, xlaca'n ja
taca'tzi ti huanicu'tun. Skahui'ni'
jalacasqui'n xlaca'n nataca'tzi ti
huanicu'tun. U'tza' ja talica'tzi ti
huanicu'tun. Skahui'ni' hua'chi
ixdiosca'n, € i'tza' ixcamalakatzi'ni't
e t'tza' jala talilaktzi'n taxkaket tii
xatze tachihuin ixla' Cristo. Cristo
xaka'tla' chi Dios. ®Tt icmasu'yu
quit, ja quit quilichihuina'ncan. Quit
icmasu'yu ixpalacata Jesucristo
ii'tza' Mapa'ksini' € ixlacasqui'nca
nalaktaquilhptitayauyj. Quit
iccamaktayayan hui'xina'n. U'tza'
tt Jesucristo lacasqui'n na'ictlahua.
6Dios quincamaca'tzinini'ta'n

td ixlicana'. U'tza' maxkaké
quintalacapastacni'ca'n. Xla' i'tza'
t1 masta'lh limapa'ksin natahui'la
taxkaket nac ca'quilhtamacuj. U'tza'

litahui'lh taxkaket. E chuntza'
ixquincamaxkakeétélhan. U'tza'
lica'tziyauj chi Dios ixlika'tla'.
Hua'ma' ca'tziyauyj ixpalacata
lakapasauj Jesucristo.

Pablo ixlipahuan Dios

"Xatze tachihuin t@ Dios
quilimacamaxqui'lh na'icmasu'yu,
ka'lhi lhithua' ixtapalh. Quit
quina'cstu ja icka'lhi talacapastacni'
na'icmasu'yu hua'ma' tachihuin.
Quit hua'chi a'ktin piixkatni' ja
tojoma'lh ta ka'lhi ixtapalh.
Chuntza' tasu'yu Dios ii'tza' ti ka'lhi
litli'hui'qui € ja quit. 8Masqui lhiihua'
quit icpatini'n, po'ktu quilhtamacuyj
tz€ ictayani'. Masqui makatunu' ja

icca'tzi ti na'ictlahua, ja ictaxlajuani'.

9Masqui quimputzastalani'can,
Dios ja quimakxteka. Masqui
makatunu' quilisno'ktamacatacan, ja
ti quimakni. 1°Po'ktu quilhtamacuj
lijicua' icui'lh ixpalacata
quimaknicu'tuncan, chuntza' chi
ixmaknicu'tuncan Jesucristo. A'ntza'
litasu'yu quimaktayama'lh Jesucristo
xalakahuan. 'Ictilatla'huancus nac
ca'quilhtamacuj, quimaknicu'tuncan,
ixpalacata quit icta'scuja
Jesucristo. U'tza' litasu'yu
Jesucristo quinta'latla'huan.
12Quit icmasu'yu xatze tachihuin
ixla' Jesucristo. U'tza' po'ktu
quilhtamacuj quilimaknicu'tuncan.
Hui'xina'n ka'lhi'ya'tittza' xasasti'
milatamatca'n, ixpalacata quit
iccamasu'yuni'n ixtachihuin Cristo.
13Tatzo'kni' na ixtachihuin Dios
chi huanli cha'tin:
Quit ica'ka'i'lh, & @i'tza' quit
iclichihuina'n chi ixlika'tla'
Dios.

2 Corintios 4, 5

Quit na ica'ka'i'ni't, € G'tza'
iccalihuani a'makapitzin
ixtachihuin Dios. 1 Quit iclipahuan
xman Dios, ixpalacata icca'tzi
Dios malacastalancuanilh
Mapa'ksini' Jesucristo. Na icca'tzi
quit naquimalacastalancuani,
ixpalacata quit ictapa'ksini'
Jesucristo. Hui'xina'n € quit
kéxtim naquincatalé'nan na
ixlacatin Dios. 1°Ixlipo'ktu
tii icpatilh, quit icpatiko'lh
ixpalacata iclacasqui'nli hui'xina'n
na'a'ka'i'ya'tit. Chuntza' a'cxni'
lhithua' hui'xina'n na'a'ka''ya'tit,
namaxqui'ya'tit tapaxcatca'tzin
Dios € namaka'tli'ya'tit Dios.

160'tza' ja iclitaxlajuani'. Masqui
quimacni' taxlajuani'télha,
a'chula’ ica'ka't' lakali lakali.
17Td icpatima'lh hua'chi xman
macsti'na'j € hua'chi ja makas
icpatima'lh ixpalacata Dios
quisicua'lanatlahua po'ktu
quilhtamacuj. 18Chuntza' icuan
quit ixpalacata ja iclacapastaca ti
tasu'yu. A'chuld' iclacapastaca tii ja
tasu'yu. T tasu'yu nalaksputa. T
ja tasu'yu ja catilaksputli.

Quimacni'ca'n hua'chi
a'ktin a'cchic ja

hui'lana'uj. Quit icca'tzi a'cxni'
nasputa quimacni'ca'n, Dios
naquincamaxqui'yan a'a'ktin
xasasti' quimacni'ca'n. Xasasti'
quimacni'ca'n hua'chi quinchicca'n
nac a'kapiin. Tzama' chic
ixtatlahuat Dios € ja ixtatlahuatca'n
tachi'xcuhui't. Hua'ma' chic
ja maktin catilaksputli. 20'tza'
lipastacauj ixpalacata a'ncu'tunauyj
na quinchicca'n nac a'kaptin.
3Ja capuhuanui ja naka'lhiyauj

2 Corintios 5

quimacni'ca'n a'cxni' naniyauj.
Naka'lhiyauj xasasti' quimacni'ca'n
nac a'kapiin. 4Lihuan quina'n

ka'lhi'yaujcus quimacni'ca'n hua'tza'

nac ca'quilhtamacuj, makca'tziyayj
taxlajuani'yauj chi patini'ma'nau;.
Masqui ja ixmakxtekcu'tunui
hua'ma' macni', ka'lhicu'tunauyj
xasasti' quimacni'ca'n nac
a'kapiin. Quimacni'ca'n ti
ka'lhiyauj chuhua'j, nalaksputa.
Xasasti' quimacni'ca'n ti Dios
naquincamaxqui'yan, a'tza'
td ja catilaksputli. Dios
quincalacaxtlahuani'ta'n € @i'tza'
tz€ nalicha'nauj nac a'kapiin.
Quincamacamini'ni'ta'n Espiritu
Santo. U'tza' lica'tziyauj ixlicana'
nataniiyauj nac a'kapiin.

6Chuntza' ja maktin
taxlajuani'yayj. Ca'tziyayj lthuan
latla'huanauj nac ca'quilhtamacuj,
jana'j ta'hui'lana'nchauj Mapa'ksini'
Jesucristo nac a'kaptin. /Chuhua'j
quina'n ja latla'huanauj chuntza' chi
laktzi'nauyj. Latla'huanauj chuntza'
chi t@ a'ka'i'yauj. 8 Chuntza' quina'n
ja taxlajuani'yauj. Makxtekcu'tunayj
hua'ma' quimacni'ca'n ixpalacata
lakcha'ncu'tunauj Mapa'ksini'
Jesucristo. 9U'tza' nalihui'liyauj
natlahuayauj tii Jesucristo
lacasqui'n palh ta'hui'lana'nchauj
Dios nac a'kaptiin € palh
hui'lana'ujcus nac ca'quilhtamacuj.
ixlacasqui'nca quilipo'ktuca'n
natayayauj na ixlacatin Cristo.
Xla' naquincaputzana'niyan
cha'tunu' quina'n. Namaktini'nauj
quilipo'ktuca'n chuntza' chi
lata'kchokoni'tauj, palh tzej o palh
ja tzej nac ca'quilhtamacuj.

Dios ixamigo catlahuacu'tun
tachi'xcuhui't

11 Quit iclakachi'xcuhui'
Mapa'ksini' Jesucristo &
ickexmatni'cu'tun. U'tza'
quit iccalima'a'ka'i'nicu'tun
tachi'xcuhui't. Dios laktzi'n
quilistacna'. Quit icpuhuan
na hui'xina'n ca'tziya'tit quit
ictlahuacu'tun ta tze. 12Quit ja
ka'tla' icmakca'tzi na milacatinca'n.
Ja w@i'tza' iclichihuina'ma'lh
chuntza'. Xman iclacasqui'n
hui'xina'n tzé naquilamaktayayauj
a'cxni' naquimalacsu'yucan.
Iclacasqui'n tz€ nacakelhtiya'tit ti
quintamalacsu'yucu'tun. Xlaca'n
tapuhuan laka'tla' masqui ja
tze ixlistacna'ca'n. 1*Masqui
makapitzin tapuhuan quit
icchuya € masqui a'makapitzin
tapuhuan tzej iclacapastacna'n,
quit ictlahuacu'tun xman
t nalipaxuhua Dios.
Iccamaktayacu'tunan hui'xina'n
ixpalacata iclacasqui'n
hui'xina'n a'chula' na'a'ka'i'ya'tit.
14Cristo quincapaxqui'yan & 'tza'
iclitlahuacu'tun ti xla' lacasqui'n.
Quina'n a'ka'i'yauj Cristo linilh
ixpalacataca'n ixlipo'ktuca'n
tachi'xcuhui't. Chuntza' lica'tziyauyj
quilipd'ktuca'n ixniuj. *°Cristo
linilh quincamakapiitaxtuyan.
Chuntza' lthuan hui'lana'yj,
ja catilata'kchokouj chuntza'
chi xman quintapuhuanca'n.
Ixlacasqui'nca nalata'kchokoyauj
chuntza' chi ixtalacasqui'nin Cristo.
U'tza' nilh quimpalacataca'n &
lacastalancuana'nli. 16 Chuntza'
jatza' iccalaktzi'n a'makapitzin

chi'xcuhui'n chuntza' chi
talaktzi'n chi'xcuhui'n xalani'n
nac ca'quilhtamacuyj. Xapiila
xa'icpuhuan Cristo lacxtim
chi talacapastaca xalani'n nac
ca'quilhtamacuj. Jatza' icpuhuan
chuntza'. 7 Palh cha'tin chi'xcu'
a'ka'i'ni' Cristo, chuntza' talakpali
ixtalacapastacni' € xasasti' chi'xcu'
litaxtu. Ixlipo'ktu ti xapila
laksputni'ttza'. Tzama' chi'xcu'
jatza' hua'chi xapiila. Po'ktutza'
xasasti' ixtalacapastacni'.
18Xman Dios ti tzé lakpali

cha'tin chi'xcu'. Chuhua'j
quina'n ixamigo Dios ixpalacata
Jesucristo xokolh tii ixlaclé'nauyj.
Dios quincamacamaxqui'ni'ta'n
nacamasu'yuni'yauj a'makapitzin
chi tzé natalitaxtu ixamigo Dios.
Ixpalacata Cristo, Dios ixamigo
catlahuacu'tun tachi'xcuhui't
€ camatza'nkéna'ni'cu'tun
ixcuentaca'n.
Quincamacamaxqui'ni'ta'n
nacamasu'yuni'yauj a'makapitzin
chi'xcuhui'n chi tzé natalitaxtu
ixamigo Dios. 20Chuhua'j
quit icta'scuja Cristo. Hua'chi
Dios ixchihuina'nli a'cxni'
iccasqui'ni'yan hui'xina'n.
Iccalisquini'yan ixlimapa'ksin
Cristo, catamakxtekni'tit Dios
ixamigo nacatlahuayan. 21 Masqui
Cristo ja maktin tlahualh ti ja
tze, Dios macamasta'lh iSka'ta'
namaknican. U'tza' nalimapanii
quincuentaca'n Cristo. Chuntza'
Dios xapa quincuentaca'n € jatza' td
laclé'nauyj.

Quit icta'scuja Dios. U'tza'

iccalihuaniyan hui'xina'n,
ja chu tlakaj camaktini'ntit

2 Corintios 5, 6

talakalhu'man ti Dios
camaxqui'cu'tunan. 2Tatzo'kni' na
ixtachihuin Dios chi Dios huanli:

Quit ickexmatli chi quisqui'ni'
tzama' quilhtamacuyj a'cxni'
xa'icmaxqui'cu'tunan a'ktin
talakalhu'man.

Quit icmaktayan a'cxni'
xa'iccamakapiitaxtiicu'tun
tachi'xcuhui't.

Chuhua'j tzé namaktini'ncan
talakalhu'man ti Dios masta'.
Chuhua'j tzé na'a'kapiitaxtucan.
3Quit tzej iclatda'kchokocu'tun
chuntza' chi talacasqui'n. Palh ja
tzej iclata'kchoko, nahuancan ja
tze t@ icmasu'yu. 4Iclacasqui'n
naca'tzican quit tzej iclatla'huan
chuntza' chi talacasqui'n tzej
natalata'kchoko ti tata'scuja Dios.
U'tza' quit lilacatzucu iclipati tii
quina'kspula. Lhithua' icpatini'ni't.
Quisputni'ni't ti xa'icmaclacasqui'n.
Lhiihua' ti ja tze quina'kspulani't.
5Quimaksno'kcani't. Quinchi'cani't.
Iccata'talacxtucni't tachi'xcuhui't
ti ja ixquintalaktzi'ncu'tun. Palha'
icscujni't. Iclakachu'hua'lhtatani't.
Makatunu' ja xa'icka'lhi
quilihua't. 6Iclacasqui'n
naca'tzican quit tzej iclatla'huan
chuntza' chi ixlacasqui'nca.
Po'ktu tze quintalacapastacni'.
Tzej icca'tzi ti icmasu'yu.
Ictayani' tii quintlahuani'can. E
iclakalhu'manini'n. E quimaktaya
Espiritu Santo. E iccapaxqui’
a'makapitzin. 7 Quit icmasu'yu ti
ixlicana'. Icliscuja ixlitli'hui'qui
Dios. Dios quimaktaya tzej
na'iclata'kchoko. Chuntza' ja
quintiskahui'lh. 8Makapitzin
quintalakachi'xcuhui'; €

2 Corintios 6, 7

a'makapitzin quintalakmaka'n.
Makapitzin tahuan tze quit;

€ a'makapitzin tahuan ja tze

quit. Makapitzin tahuan quit
ica'kskahui'nin. Quit icuan xman

th ixlicana'. °Masqui makapitzin
tapuhuan quit ja ti quintapalh,
a'makapitzin taca'tzi quit icta'scuja
Dios. Masqui maklhiihua' quit
xa'ictahui'la nac ca'lijicua’ € hua'chi
xa'icnima'lhtza', chuhua'j icui'lhcus.
Masqui quimputzastalani'can,

ja quimaknican.

10Masqui quina'kspulani't

tli quimakalipuhuan, po'ktu
quilhtamacuj lipaxuhua icui'lh.
Masqui pobre quit, iccamaxqui’
a'makapitzin ti a'chula' xatapalaxla'
€ ja tumin. Masqui ja tii icka'lhi nac
ca'quilhtamacuj, Dios quimaxqui’
chuntza' chi icmaclacasqui'n.

11 Quit lacatejtin
iccata'chihuina'nan hui'xina'n
xalani'n nac Corinto. Quit
iccapaxqui'yan hui'xina'n. 12Masqui
hui'xina'n ja quilapaxqui'yauj,
quit iccapaxqui'yan.
13]ccata'chihuinaan hui'xina'n
hua'chi quilacstin. Iccasqui'ni'yan
caquilapaxqui'yj chi quit
iccapaxqui'yan hui'xina'n.

Quina'n hua'chi ixtemplo Dios
14J3 a'ktin cacata'latit ti ja

ta'a'ka't'. Xtum talata'kchoko ti
ta'a'ka't' € xtum talata'kchoko ti
ja ta'a'ka'i'. Jala a'ktin cata'lacan.
Taxkaket xtum € ca'tzi'sni' na
xtum. Ta tze xtum € na tu ja tze na
xtum. 5Cristo ja tlahua ta tlahua
skahui'ni'. Na huan ti ta'a'ka'i
Cristo, xlaca'n ja talacapastaca
hua'chi ti ja ta'a'ka'i". 16Ja tze

laktaquilhpiitacan idolos na
ixtemplo Dios. Quina'n hua'chi
ixtemplo Dios xalakahuan. Dios
huani't:

Quit na'ictahui'la na
ixpu'nanca'n ti ta'a'ka'i".

Na'iccata'lata'kchoko xlaca'n.

Xlaca'n quintachi'xcuhui't
natahuan.

170'za' lihuan Dios:

Catapaniini'tit ti tatlahua ta ja
tze.

Ja catlahua'tit ta tatlahua
xlaca'n.

Ja caxa'ma'tit ti ja tze.

Chuntza' quila' nalitaxtuya'tit
hui'xina'n.

18 Quit hua'chi minTata'ca'n
na'icuan.

Hui'xina'n nalitaxtuya'tit
hua'chi quinka'hua'chan &
quintzu'ma'jan.

Chuntza' huanli Dios ti
mapa'ksini'n.

Ta'timin, chuntza' huani't Dios.

U'tza' nalimakxtekko'yauj
ixlipo'ktu tii ja tze talanan.
Nalihui'liyauj nalayauj xatze
ixpalacata nalakachi'xcuhui'yauj
Dios.

Talakpalilh ixtalacapastacni'ca'n
xalani'n nac Corinto

2Iccasqui'ni'yan hui'xina'n
naquilapaxqui'yauj. Nin cha'tin
ictlahuani'ni't tii ja tze. Nin
cha'tin icmaxtuyahuani't. Niin
cha'tin ica'kskahui'maktini't
catithualh. 3A'cxni' icuan
hua'ma!, ja icuan hui'xina'n
quilatlahuani'ni'ta'yj td ja tze.
Iccahuanini'ta'ntza' iccapaxqui'yan
hui'xina'n. Na'iccapaxqui'yan

ictika'lhicus quilatamat € hasta
a'cxni' na'icni. 4Chuhua'j quit
icca'tzi hui'xina'n natlahua'ya'tit
chuntza' chi iccahuanini'ta'n.
Chuntza' iccahuani a'makapitzin
chi hui'xina'n tzej latla'hua'na'tit.
Icca'tzi hui'xina'n tzej
latla'hua'na'tit. U'tza' quit ja
iclitamakchuyini't. Icpaxuhua
masqui icpatini'ma'lh.

5A'cxni' icchilh hua'tza' nac
Macedonia ictamakchuyilh.
Lhiihua' ti quina'kspulalh.
Quintata'latlahualh.
Xa'iclitamakchuyi. Ja
xa'icca'tzi palh natataspi'tpala
ti ixta'a'ka'i'ma'nalhcus.
6Dios camako'xamaka'tli' ti
tatamakchuyini't. Dios makachilh
Tito. U'tza' iclitako'xamaka'tli'lh.
7A'chula' ictako'xamaka'tli'lh
a'cxni' icca'tzilh chi hui'xina'n
ixmako'xamaka'tli'ni'ta'ntit Tito.
Xla' quihuanilh chi hui'xina'n
quilalaktzi'ncu'tunauyj € chi
lilipuhuantit ixpalacata ca'tzitit
ixquilamakalipuhuani'ta'yj.
Quihuanilh chi hui'xina'n
quilalacapastacauj. U'tza' a'chula'
iclipaxualh.

8Masqui hua'ma' carta
tl iccatzo'kni'n hui'xina'n
camalakaputzin, quit icpuhuan
tze chi iccatzo'knuni'ni'ta'n.
Allistan icpuhuanli ja xa'ictzo'kli
tzama' carta. Jatza' icpuhuan
chuntza'. Chuhua'j tasu'yu ja
makas lipuhuantit. ®Chuhua'j
icpaxuhua. Ja ixpalacata
hui'xina'n lilipuhuantit. Hui'xina'n
lilipuhuantit ixpalacata
mincuentaca'n. Chuntza' makxtektit
td ja tze. U'tza' iclipaxuhua. Dios

2 Corintios 7

calimalakaputzin mincuentaca'n.
Chuntza' litasu'yu ja iccatlahuani'n
tli ja tze a'cxni' iccatzo'kni'n carta.
10palh Dios malacpuhuani cha'tin
chi'xcu' ja tze chi latla'huan, €
palh huda'ma' chi'xcu' nalipuhuan &
nalakpali ixtalacapastacni', chuntza'
Dios namakapiitaxtii. A'listan
hua'ma' chi'xcu' ja catipuhualh
palh ja tze chi a'kaptitaxtulh. Palh
cha'tin chi'xcu' lipuhuan € palh
ja kexmatni'cu'tun Dios, tzama'
chi'xcu' ja cati'a'kapiitaxtulh.
1 Hui'xina'n ja chuntza'. A'cxni'
Dios camalakaputzin, palaj
tlahua'tit ti ixtalacasquinin.
Squi'ntit tamatza'nkéna'ni'.
Ca'tzitit t@ ixtlahua'ni'ta'ntit
hua'ma' ti ja tze. Ixjicua'ni'ya'tit
Dios. Quilalacapastacui quit.
Tlahua'cu'tuntit ti na'iclipaxuhua
quit. Makapatinintit ti ixtlahuani't
tii ja tze. Chuntza' litasu'yu
puhua'ntit ja tze tt ixtlahua
tzama' chi'xcu'. 12Quit ictzo'kli
tzama' carta, € ja xman ixpalacata
ti tlahualh ti ja tze, € ja xman
ixpalacata ti tlahuani'ca ti ja
tze. Quit ictzo'kli tzama' carta
ixpalacata icmasu'yucu'tunli
na ixlacatin Dios chi
iccamaktakalhcu'tunan hui'xina'n.
130'za' quilimako'xamaka'tli'ca.
Tito ixlipaxuhua mimpalacataca'n.
U'tza' na iclipaxuhua.
14 Alexni' jana'j ixcalaka'nacha'n
Tito, icuanilh hui'xina'n
naquilakexmatni'yauj. Chuhua'j ja
iclimaxana'n. Ixlicana' chi icuanilh
Tito. Ixlipo'ktu tii iccahuanini'ta'n
hui'xina'n, po'ktu ixlicana'. Na
chuhua'j tasu'yu ixlicana' tii
icuanilh Tito. ®Chuhua'j Tito

a'chula' capaxqui'yan hui'xina'n
€ calacapastacan chi hui'xina'n
lakachi'xcuhui'tit € kexpa'tni'tit
th cahuanin. ®Chuntza' tasu'yu
hui'xina'n tlahua'ya'tit ti tze,
chuntza' chi icpuhuanli. U'tza'
iclipaxuhua.

Chi masta'ca xatze tapuhuat
Ta'timin, quit iclacasqui'n
hui'xina'n naca'tziya'tit

chi Dios casicua'lanatlahualh ti
ta'a'ka'i' xalani'n nac Macedonia.
2Masqui xlaca'n ixtapatini'ma'nalh,
ixtapaxuhua. Chuntza', masqui
pobres ixtahuani't xlaca'n tamasta'lh
lhiihua' chi ixtapuhuatca'n. 3Quit
iclichihuina'n ja lakca'tzan huan tt
tamasta'lh. Tahui'lilh a'chula huan
th ixlimasta'ca'n. Quincatasqui'ni'n
xa'icmaktini'uj tumin &
xa'iccale'ni'yj ta'timin xalani'n nac
Jerusalén ti ixcamaktayacu'tun.
5Xlaca'n a'chula' tatlahualh €

ja tia xa'icpuhuan quit. Xapiila
tahuanilh Dios chi ixtatapa'ksini' &
ixtatlahuacu'tun ixtalacasqui'nin
Dios. Na ixtatlahuacu'tun ti
iccahuanilh chi lacasqui'n

Dios. 6Chuntza' icsqui'ni'lh Tito
ixcalaka'ncha'n hui'xina'n &
ixcamaktayan namakeéstokko'ya'tit
tumin t namasta'ya'tit. U'tza'

ti camaca'tzinin hui'xina'n
namasta'ya'tit. Hui'xina'n po'ktu
tzej tlahua'ya'tit. Tzej a'ka'i'ya'tit.
Tzej lakapasa'tit ixtachihuin

Dios e tzej masu'yu'ya'tit.
Tlahua'cu'tuna'tit ixtalacasqui'nin
Dios. Quilapaxqui'yauj. Chuhua'j
ixlacasqui'nca hui'xina'n
namasta'ya'tit nacamaktaya'ya'tit
a'makapitzin ta'timin.

372

8Hua'ma' ta iccahuanincus
ja a'ktin limapa'ksin. Xman
iccahuanima'n chi a'makapitzin
tamasta'ma'nalh. Quit
iclacasqui'n hui'xina'n
nacamaxqui'ya'tit a'makapitzin
ta'timin. A'ntza' nalitasu'yu
chi hui'xina'n capaxqui'ya'tit
quinta'timinca'n. ®Hui'xina'n
ca'tziya'tit chi quiMapa'ksini'ca'n
Jesucristo paxqui'nin. Xla'
masqui ixlipo'ktu tii a'nan nac
ca'quilhtamacuj po'ktu ixla',
xla' xcamanin hualh ixpalacata
quincapaxqui'yan. Chuntza'
quina'n quincaliricujui'lini'ta'n ta
ixtasicua'lanatlahuan.

10Na'iccahuaniyan ti icpuhuan
quit: Ca'tatza' hui'xina'n
ixmasta'cu'tuna'tit tumin. Xapiila
tzucutit masta'ya'tit. Xman tzucutit
makeéstoka'tit. Quit icpuhuan
xatze nahuan palh hui'xina'n
namasta'ko'ya'tit. 1 Xapiila
timasta'cu'tuntit tumin. Chuhua'j
camakentaxtiitit chuntza' chi tzé
namasta'ya'tit cha'tunu' hui'xina'n.
121 ipaxuhua Dios palh cha'tin
ixtapaxuan limasta' chuntza' chi
tz€é namasta' cha'tin. Dios, xla'
ja quincasqui'ni'yan palh ja ta
ka'lhiyau;j.

13J3 iccahuanima'n
hui'xina'n namasta'ya'tit
ixlipo'ktu ti ka'lhi'ya'tit a'cxni'
nacamaxqui'ya'tit tija ta taka'lhi.
14T{ icuan G'tza' hua'ma': lacxtim
cataka'lhilh ixlipo'ktuca'n
ta'timin. Chuhua'j hui'xina'n
nacamaxqui'ya'tit tija ta taka'lhi.
Palh namin a'ktin quilhtamacuj
a'cxni' hui'xina'n ja catika'lhi'tit
niin t{, xlaca'n nacatamaktayayan

hui'xina'n. Chuntza' tze nahuan.
15Tatzo'kni' na ixtachihuin Dios:
Ti lhithua' makeéstokli, ja
quitaxtiini'lh.
T1 macsti'na'j makestokli, ja
sputni'lh.

Tito € ti tata'a'lh

16]cmaxqui' tapaxcatca'tzin
Dios ixpalacata Tito lacasqui'n
hui'xina'n tzej nalata'kchokoya'tit
chuntza' chi quit iclacasqui'n.
17Tito ixliman puhuanli
nacalaka'nacha'n hui'xina'n.
A'cxni' icuanilh ca'a'ncha!, xla'
ixcalaka'ncu'tunacha'n.

18Quit icta'maca'ma'lh Tito
cha'tin quinta'tinca'n ti talakapasko'
ixlipo'ktuca'n ti ta'a'ka'i. Lhithua'
talichihuina'n chi tzej masu'yu
xatze tachihuin ixla' Jesucristo.
19Na hua'ma' quinta'tinca'n,
talacsacli a'makapitzin ta'timin
xalani'n a'lacatunu' nac templo
a'tza'. Xlaca'n talacasqui'n
Tito naquinta'a'n a'cxni' quit
na'iccale'ni' tumin ti ja ti taka'lhi
tumin nac Jerusalén. Hua'ma'
tumin, nalilakachi'xcuhui'can
quiMapa'ksini'ca'n Jesucristo.
Na naca'tzican quina'n
camaktayacu'tunauj. 2°Liskalalh
na'icmakéstokauj tumin ixpalacata
ja naquincatalé'ksa'nan. Ja
iclacasqui'n nahuancan
ja icmakentaxtii ti
quimacamaxqui'can lhithua' tumin.
21 Alcxni' icmakéstokauj hua'ma'
tumin, po'ktu tze ictlahuacu'tun
na ixlacatin Dios € na ixlacatinca'n
tachi'xcuhui't.

22Na'iccalakmaca'nacha'n
hui'xina'n tzama' chi'xcuhui'n.

2 Corintios 8, 9

Na na'iccata'maca'n a'cha'tin
quinta'tinca'n. Xla' makentaxtiiko'
ixlipo'ktu ti macamaxqui'can.
Maklhiithua' iclaktzi'ni't
makentaxti. Chuhua'j

a'chula' makentaxtiicu'tun ti
macamaxqui'cani't, ixpalacata xla'
ca'tzi hui'xina'n namakentaxtiiya'tit
tii ixlacasqui'nca.

23Tito quinta'scuja. Tito & quit
iccamaktayani'ta'n hui'xina'n.
Ta'timin ti natata'a'n Tito, xlaca'n
tamaca'ni't ti ta'a'ka'l' xalani'n
hua'tza'. Xlaca'n tzej talatla'huan,
€ @i'tza' lilakachi'xcuhui'can Cristo.
24 Alcxni' natacha'macha' Tito &
ta'timin, cacalakachi'xcuhui'tit.
A'makapitzin ta'timin natalaktzi'n
chi hui'xina'n capaxqui'ya'tit.
Chuntza' naca'tzican ixlicana' chi
icuani't hui'xina'n capaxqui'ya'tit
ta'timin.

Cahuanica chi natamakestoka tumin

Ja ixlacasqui'nca

quit na'iccahuaniyan
namakeéstoka'tit tumin ti
nacalimaktaya'ya'tit ta'timin.
2Quit tzej icca'tzi hui'xina'n
camaktayacu'tuna'tit. Quit
iccahuanini't xalani'n nac
Macedonia chi tlahua'ya'tit ti tze.
Iccahuanini't chi hui'xina'n xalani'n
nac Acaya ixmasta'cu'tuna'tit
ca'tatza'. A'cxni' taca'tzilh hua'ma',
na tamasta'cu'tunli xalani'n nac
Macedonia. 3Iccahuanini't xlaca'n
chi hui'xina'n masta'cu'tuna'tit
tumin. Chuntza' ja tze palh
hui'xina'n ja namakentaxttiya'tit.
U'tza' iccalilakmaca'nchan ta'timin.
Chuntza' hui'xina'n namasta'ya'tit
tumin chuntza' chi iccahuanini't.

4Palh hui'xina'n ja tlahua'ya'tit
€ palh a'makapitzin xalani'n nac
Macedonia naquintata'a'n a'ntza', €
palh hui'xina'n jana'j makéstoka'tit
tumin, quit na'ictamaxani’
ixpalacata iccahuanini't chi
hui'xina'n namasta'ya'tit tumin.
Na hui'xina'n namaxana'na'tit.
5Q0"za' iclipuhualh ixlacasqui'nca
na'iccahuani ta'timin
naquintapiilani'. Chuntza' xlaca'n
natamaktini'n tumin td hui'xina'n
hua'na'tit namasta'ya'tit. Chuntza'
natasu'yu hui'xina'n masta'ya'tit
chi mintalacapastacni'ca'n.
Ja catitapuhuanli palh quit
iccasamamasta'nin tumin.
6Ca'tziyauj ti macsti'na'j
natacha'n, xlaca'n na macsti'na'j
natamakala. Ti lhithua' natacha'n,
xlaca'n lhithua' natamakala. Na
chuntza' quina'n a'cxni' masta'yau;j.
7Cha'tunu' hui'xina'n camasta'tit
chuntza' chi puhua'na'tit tzé
namasta'ya'tit. Ja lakca'tzana'j
camasta'tit. Ja catasu'yulh palh
catasamamasta'niyan. Dios
capaxqui' ti tamasta' ca'tapaxuan.
8Dios tzé nacamaxqui'yan
lhiithua'. Hui'xina'n, masqui
camaxqui'ya'tit a'makapitzin,
hui'xina'n naka'lhi'ya'tit ta
namaclacasqui'na'tit. 9 Tatzo'kni' na
ixtachihuin Dios ixpalacata cha'tin
ti tzeya chi'xcu":
Xla' lhithua' camaxqui'
lacxcamanini'n.
Chuntza' po'ktu quilhtamacuj
tz€ nacamaxqui'.
10Na quina'n, Dios
quincamaxqui'yan ti
nacha'nauj, ixpalacata ti'tza'
Dios ti makastaca. Chuntza'

nalika'lhiyauyj tii nahua'yauyj € na tii
nacha'mpalayauj. Hui'xina'n palh
nacamaxqui'ya'tit a'makapitzin ti
ja ti taka'lhi, Dios nacamaxqui'yan
t@i maclacasqui'na'tit

hui'xina'n. ' Chuntza' Dios
nacasicua'lanatlahuayan hui'xina'n,
€ chuntza' tzé namasta'ya'tit
lhithua'. Chuntza' natamaxqui'
tapaxcatca'tzin Dios xlaca'n ti
natamaktini'n mintuminca'n

tl na'iccalé'ni'. 12Chuntza’
ixpalacata tumin ti hui'xina'n
namasta'ya'tit, hui'xina'n
nacamaktaya'ya'tit ixtachi'xcuhui't
Dios ti ja tii taka'lhi. Na xlaca'n
natamaxqui' tapaxcatca'tzin Dios
ixpalacata tii masta'ni'ta'ntit
hui'xina'n. 13 Alcxni' nalaktzi'ncan
chi hui'xina'n masta'ya'tit,

lhithua' natamakapaxui Dios.
Natamakapaxui Dios a'cxni'
natalaktzi'n chi hui'xina'n ixlicana'
a'ka'i'ya'tit xatze tachihuin ixla'
Cristo, € natalaktzi'n chi hui'xina'n
camaktaya'ya'tit xlaca'n & na
a'makapitzin huampala. 14 Chuntza'
xlaca'n nacatali'orarliyan

€ nacatalacapastacan

hui'xina'n ixpalacata Dios
casicua'lanatlahuani'ta'n &
chuntza' hui'xina'n tzé masta'ya'tit
tumin. ®*Namaxqui'yauj
tapaxcatca'tzin Dios ixpalacata xla'
quincalakmacamini'ta'n i'Ska'ta'.
U'tza' hua'chi a'ktin talakalhu'man
t xatapalaxla'. Jala huanauj chi
huani't ixtapalh.

Pablo apéstol ixuani't & i'tza’
ixlika'lhi limapa'ksin

1 Quit, Pablo,

iccahuanicu'tunan

catiihualh. A'makapitzin tahuan
quit xalacatzucu icchihuina'n
na milacatinca'n. Na tahuan
quit iccalacaquilhniyan a'cxni'
iccatzo'knuni'yan. Chuntza'
chi Cristo lakalhu'manini'n,
na chuntza' quit xalacatzucu
iccata'chihuina'ncu'tunan.
2Jccahuanicu'tunan tzej
calata'kchokotit. Palh ja
lata'kchokoya'tit lilacatejtin, quit
na'iccalacaquilhniyan a'cxni'
na'iccalaka'nacha'n. Palh hui'lh
cha'tin chi hui'xina'n ti huan quit
iclatla'huan hua'chi catihualh
chi'xcu' € quit ictlahua xman tii quit
iclacasqui'n, quit na'iclacaquilhni
xla'. 3Masqui quina'n hui'lana'uj
nac ca'quilhtamacuj, xtum
guerra ti tlahuayauj. Ja hua'chi
guerra tii tatlahua xalani'n nac
ca'quilhtamacuj. 4Xlaca'n talé'n ta
natalimakni ixta'laquiclhlaktzi'ca'n.
Quina'n ja tt 1é'nayj td
nalimakniyauj. Xman ixlimapa'ksin
Dios tzé nacaliskahui'yauj
ixlimapa'ksin ixta'laquiclhlaktzi'
Dios. SIxlimapa'ksin
Dios tzé caliskahui'yayj
ixtalacapastacni'ca'n ti tata'latlahua
Dios. Na ixlimapa'ksin Dios
tz€ naliskahui'yauyj ixlipo'ktu
talacapastacni' ti camamakchuyi
ti ta'a'ka'i'ni'cu'tun Dios.
Ixlimapa'ksin Dios tzé calakpalini'
ixtalacapastacni'ca'n tachi'xcuhui't
€ chuntza' natakexmatni'
Cristo. 8A'cxni' hui'xina'n
tzej nakexpa'tni'ya'tit Dios,
quit na'iccamakapatinin ti ja
takexmatni'cu'tun.

7Hui'xina'n lacapastaca'tit xman
td tasu'yu. Na mimpu'nanca'n

2 Corintios 10

tahui'lana'lh ti quintata'latlahua

€ tahuan xlaca'n tata'scuja

Cristo. Cataca'tzilh xlaca'n

na quit icta'scuja Cristo.
8Mapa'ksini' Jesucristo
quimaxqui'ni't limapa'ksin. Ja
icmaxana'n iclichihuina'n hua'ma'
limapa'ksin. Quimaxqui'ni't
hua'ma' limapa'ksin. U'tza' tzé
na'iccalimaktayayan hui'xina'n

chi a'ka'i'ya'tit. Ja quimaxqui'ni't
limapa'ksin na'iclactlahua chi
a'ka'i'ya'tit. Chuntza' icuan,
ixpalacata ja iclacasqui'n
najicua'na'tit chi iccatzo'knuni'yan.
10 A'makapitzin na mimpu'nanca'n
quintalichihuina'n € tahuan:
“Al'cxni' xla' quincamacamini'yan
a'ktin carta, palha' chihuina'n

chi ixka'lhi limapa'ksin. A'cxni'
quincata'hui'lan xalacatzucu
chihuina'n. Jala tzej a'kchihuina'n.”
Chuntza' tahuan. 1 T1 chuntza'
tachihuina'n, cataca'tzilh hua'ma':
chuntza' chi iccatzo'knuni'yan

nac a'ktin carta, chuntza'
na'iccata'chihuina'man a'cxni'
na'iccalaka'nacha'n.

12Quit jala

icticata'lamalakchamilh xlaca'n ti
tapuhuan xalactze. Quit ja chuntza'
chi tapuhuan xlaca'n xalactze
ixpalacata talamalakcha'ni. Ja
taca'tzi. 13Quit ja iclitaka'lhi
a'cxni' iclichihuina'n ti
ictlahuani't. Icscujni't xman ja Dios
quimasu'yuni'ni't na'icscuja. Dios
quimaca'tzinilh na'icscuja na nac
Corinto ja minca'lacchicni'ca'n.
14Quit xapiila iccamaca'tzinin
xatze tachihuin ixla' Cristo. A'cxni'
xa'iccamasu'yuni'yan hui'xina'n
hua'chi xa'icscujma'lh nac lile'k

t@i Dios quimasu'yuni'lh. Ja
lihua'ca'lh icscujli nac lilé'k a'cxni'
iccalaka'nchan. 1°Ja iclitaka'lhi
ixtascujiitca'n a'makapitzin
masqui ti quit ja ictlahualh. Quit
iclacasqui'n hui'xina'n a'chula'
na'a'ka'i'ya'tit. Chuntza' a'chula’
tze na'icscuja, chuntza' chi

quimasu'yuni'lh Dios tii na'ictlahua.

16Chuntza' tz€ na'iccamasu'yuni'
xatze tachihuin ixla' Jesucristo ti
tahui'lana'ncha' a'chula' makat.
Quit icmasu'yucu'tun xatze
tachihuin ja jana'j ti masu'yuni't.
Chuntza' ja ictilitaka'lhilh tascujiit
tii tlahuani't a'cha'tin € palh ja quit
ictlahuani't.

17Ja tze palh cha'tin nalitaka'lhi.
Xatze palh namaka'tli' Dios. 18Palh
cha'tin nahuan xla' tze ti tlahua,
hua'ma' ja ti ixtapalh. Xman Dios
nahuan palh tze ti tlahuani't
cha'tin chi'xcu'.

Pablo calichihuina'nli ti
xman ixta'a'kskahui'nin
1 Quit iclacasqui'n
hui'xina'n nakexpa'ta'tit
lilacatzucu lihuan iccahuaniyan
tii ictlahuani't. Caquilalipatiuj
lilacatzucu, masqui hua'chi cha'tin
lhkenti ti ixa'cstu lichihuina'ncan.
2Dios lacasqui'n hui'xina'n ja
catitaxtumlini'tit Cristo. Na
quit d'tza' iclacasqui'n. Quit
iccamaktayan natapa'ksini'ya'tit
Cristo. Chuntza' quit hua'chi
catihualh ti squi'n cha'tin
tzu'ma'jat. Chuhua'j hua'chi cha'tin
tzu'ma'jat ti paxqui' i'squi'nini',
na chuntza' ixlacasqui'nca
hui'xina'n napaxqui'ya'tit
xman Cristo. 3Quit icjicua'n

hui'xina'n nacata'a'kskahui'yan,
chuntza' chi Eva a'kskahui'ca.
Skahui'ni' litaxtulh lihua' €
a'kskahui'lh Eva. Skahui'ni' ca'tzi
chi na'a'kskahui'nin. Palhasa'
naca'a'kskahui'yan na hui'xina'n,
e i'tza' nalitalakaspi'tni'ya'tit
Cristo. 4Icjicua'ni' hua'ma’
ixpalacata hui'xina'n kexpa'ta'tit ti
catalakminan €& catamasu'yuni'yan
a'xtum é€ ja chi tii iccamasu'yuni'n
quit tii ixla' Jests. Xtum ti
talimasu'yu chi Espiritu Santo.
Ja t'tza' t@ iccamasu'yuni'n.
Xtum ti talimasu'yu chi
li'a'kapiitaxtucan. Ja chuntza'
chi quit iccamasu'yuni'n.
5Tzama' chi'xcuhui'n tahuan
xlaca'n apéstoles. Xlaca'n ja
quintalacatza'la. $Palhasa' ja
tzehuani't chi quit ica'kchihuina'n.
Quit tzej icca'tzi. Ixlipo'ktu
iccamasu'yuni'ni'ta'n.

7Quit ja iccamata'jin hui'xina'n
a'cxni' iccamasu'yuni'n xatze
tachihuin ixla' Dios. Quit palha'
xa'icliscujma'lh quimacan
lihuan xa'iccalimasu'yuni'yan
ixtachihuin Dios. ¢E ja tze
th ictlahualh? 8Lihuana quit
xa'icscuja na mimpu'na'i'tatca'n,
ixquintamacamini' tumin ta'timin
xalani'n a'lacatunu' ca'lacchicni.
Quit iccamaktilh ixtuminca'n
na'iccalimaktayayan hui'xina'n.
9Lihuana xa'iccata'hui'lan quit
ja xa'iccasqui'ni'yan tumin
a'cxni' xa'icmaclacasqui'n
tamaktay. Ta'timin xalani'n nac
Macedonia ixquintalimini' ti
xa'icmaclacasqui'n. Chuntza' ja ti
iccamamakasputiini'ta'n hui'xina'n.
E ja maktin icticasquini'n ta

na'icua'. 10Ja icticasqui'ni'lh niin
ta'timin xalani'n nac Acaya. Quit
ictapa'ksini' Cristo, € ii'tza' iclthuan
td ixlicana'. 1 Palhasa' a'makapitzin
tapuhuan quit ja iccapaxqui'yan
hui'xina'n ixpalacata ja
iccamakticu'tunan mintuminca'n.
Hua'ma' ja ixlicana'. Dios ca'tzi
iccapaxqui'yan hui'xina'n.

12 J3 iccasqui'ni'ni'ta'n tumin ti
na'iclihua'yan. Ja ictisqui'nli niin
maktin. Chuntza' xlaca'n ti tasqui'n
tumin jala catitahualh palh tascuja

chi quit. 13Tahuan xlaca'n apéstoles.

Ja ixlicana'. Xman ta'a'kskahui'nin
a'cxni' tamasu'yu. Talacasqui'n
nacalaktzi'ncan hua'chi apéstoles ti
tata'scuja Cristo. 14Ja tipuhuana'tit
palh ja chuntza' catilalh. Skahui'ni'
tze talakpali € tze litaxtu

hua'chi cha'tin 4ngel xala' nac
a'kapiin. 1°Na tz€ natatalakpali ti
tata'scuja skahui'ni'. Hua'chi tze

tt tatlahuama'nalh masqui ti ja
tze. Xlaca'n nataxokoni' Dios tii
tatlahuani't.

Chi patini'lh Pablo
16Quit iccahuanipalayan

hui'xina'n: Ja capuhua'ntit
hui'xina'n palh quit cha'tin
lhkenti ixpalacata quina'cstu
quilichihuina'ma'ca. Masqui
capuhuanca palh quit cha'tin
lhkeénti, caquilakexmatni'uj &
caquilamakxtekui na'icchihuina'n.
17 Ca'tziyayj ti ka'tla' makca'tzi, xla'
chihuina'n hua'chi cha'tin Ihkenti,
€ ja hua'chi cha'tin ti tapa'ksini'
Cristo. T4 na'icuan quit, hua'chi
quit xaka'tla' icmakca'tzi. 18Lhahua’
talitaka'lhi catamasu'yuni'cu'tunan
hui'xina'n. Na quit na'iclitaka'lhi

2 Corintios 11

th ictlahua quit. 2°Hui'xina'n
masqui puhua'na'tit palh ca'tziya'tit,
calipatiya'tit tzama' chi'xcuhui'n

ti hua'chi cha'tin lhkénti.
20Hui'xina'n calipatiya'tit masqui
xlaca'n catamapa'ksicu'tunan
hui'xina'n. Xlaca'n catamaktiyan
ixlipo'ktu ta ka'lhi'ya'tit. Xlaca'n
catamakexmatiyan. Xlaca'n
catalakmaka'nan hui'xina'n.
Catalacala'san. E hui'xina'n
calipatiya'tit. 21 Quit ja chuntza'
iccatlahuani'ni'ta'n hui'xina'n.
Palh tze cahualh tlahuacan tzama',
quit xa'icmaxana'lh, ixpalacata ja
ictlahualh chuntza'.

Xlaca'n talichihuina'n ti
tatlahuani't. Chuhua'j quit
na'iclichihuina'n ti ictlahuani't
quit, masqui natasu'yu palh
ka'tla' icmakca'tzi & hua'chi
cha'tin Ihkénti. 22Xlaca'n ka'tla'
tamakca'tzi € tahuan xlaca'n
hebreos. Na quit hebreo. Tahuan
xlaca'n israelitas. Na quit israelita.
Tahuan Abraham ixpapca'n. Na
Abraham na quimpap. 23Tahuan
tata'scuja Cristo. Quit a'chula’
icta'scuja Cristo. Chuntza' chi
icchihuina'ma'lh hua'chi cha'tin
lhkeénti. Xlaca'n ja tascujni't chi
quit. Ja tapatini'ni't chi quit.
Quintucscani't. Na xa'ictachi'n.
Maklhiihua' quintimaknicu'tunca.
Xlaca'n ja tapatini'ni't
chuntza'. 24Quinta'israelitas
quintamaksno'kli
pu'xamacaujna'jastza'.

Chuntza' quintatlahuani'ni't
makquitzis. 2°Maktu'tun
taniini'ca quinkéni'ccan. Maktin
quincucta'laca. Maktu'tun
ta'cniilh barco ti xa'icpti'a'ma'lh.

El Nuevo Testamento en el totonaco de Patla y Chicontla © La Liga Biblica 1999, 2009



2 Corintios 11, 12

A'ktin quilhtamacuyj € a'ktin
tzi'sni' xa'ictojoma'lh nac
xcan a'cxni' td'cniilh barco.
26 Calhaxcuhualh iclata'kchokoni't
na'icmasu'yu ixtachihuin Dios.
Na ictahui'lani't ja ca'lijicua".
Na maklhiihua' ictacutni't
nac ka'tla' xcan. Na ica'ni't ja
ixtalatla'huan ka'lhana'ni'n.
Quintitamaknicu'tunli
quinta'israelitas € na ti ja
israelitas. Xa'iclatla'huan nac
ca'lijicua’ nac ca'lacchicni' &
nac ca'qui'hui'n € nac mar.
Ixquintamaknicu'tun ti ixtahuan
xlaca'n na ta'timin. 27Ictlakua'ni't
€ palha' icscujni't. Maklhiihua'
iclakachu'hua'lhtatani't. E na
ictzi'ncsnini't € na ickelhptitini't
maklhiihua'. Icpatini'ni't nac
ca'lonkni'. Makatunu' ja xa'icka'lhi
quilu'xu'.

28Ja xman hua'ma'. Po'ktu
quilhtamacuj ictamakchuyini't &
quinca'tzani'ni't na quilistacna'
ixpalacataca'n ti ta'a'ka'l". 29Palh
catihualh jala tzej lata'kchoko
na ixtej Dios, quit iclakalhu'man.
Palh catihualh tamakahuasa, quit
iclisitzi' chi mamakahuasica.
30palh ixlacasqui'nca quit
naquilichihuina'ncan quina'cstu,
quit iclichihuina'ncu'tun ti
namasu'yu quit jala ti ictlahua
quina'cstu. 31 Dios ca'tzi
ixlicana' ti icuan. Xla' @i'tza'
ixTata' quiMapa'ksini'ca'n
Jesucristo. Calakachi'xcuhui'ca
po'ktu quilhtamacuj. 32A'cxni'
quit xa'icui'lh nac Damasco,
a'ntza' ixmapa'ksini'n cha'tin
gobernador ti ixui'lini't rey
Aretas. Hua'ma' gobernador

cayahualh maktaka'lhna'ni'n

ja lactaxtucan nac ca'lacchicni.
Ixquintachi'lé'ncu'tun.
33Quilacmaxtuca a'ktin nac
lhu'cu' ti ixui'lh nac talhta'm

ta ixlisti'li'cani't ca'lacchicni'.
Quimpiimayujiica a'ktin xaka'tla'
a'kscahui'. Chuntza' iclitza'lalh &
icli'a'kapiitaxtulh.

Chi lakachuyalh Pablo

1 Ja tze palh na'icuan
ka'tla' quit. Xman
na'iccahuaniyan ti quimasu'yuni'lh
Mapa'ksini' Jesucristo € tii
iclaktzi'lh a'cxni' iclakachuyalh.
2Ka'lhitza' a'kcaujta'ti' ca'ta €
xa'ica'ka'i'ni'ttza' Cristo, a'cxni'
quit quilé'nca nac a'kapiin ja
hui'lacha' Cristo. Ja icca'tzi palh
le'nca quimacni' o palh ja lé'nca.
Xman Dios ca'tzi. 3Dios ca'tzi palh
lé'nca quimacni' o palh xman
lé'nca quilistacna'. Quit ja icca'tzi.
4Quilé'nca nac a'kaptin. A'ntza'
ickexmatli tachihuin ti jala icuan
ixpalacata Dios ja quimakxteka
na'icuani niin cha'tin. Dios
quintlahuani'lh hua'ma', € a'tza'
quit iclimaka'tli". Quit ja ka'tla
iclimakca'tzi ti quina'kspulalh.
Xman na'iccahuaniyan ti masu'yu
quit jala tii ictlahua quina'cstu.
6Palh quit ixquilichihuina'nca tzej
td ictlahuani't, ja xa'icchihuina'nli
hua'chi cha'tin lhkénti, ixpalacata
quit xman iclichihuina'n ti
ixlicana'. Ja quintilichihuina'nca
quit ixpalacata ja iclacasqui'n
a'makapitzin natapuhuan quit
xaka'tla'. Quit iclacasqui'n
nataca'tzi palh quit tze ixpalacata
chi iclata'kchoko € chi icchihuina'n.

El Nuevo Testamento en el totonaco de Patla y Chicontla © La Liga Biblica 1999, 2009



379

7Palhasa' quit ka'tla'
xa'iclimakca'tzilh chi
iclakachuyani't. U'tza' Dios
quilimaxqui'lh a'ktin
taca'tzana'jua't. Hua'ma'
taca'tzana'juad't hua'chi
a'ktin lhtucu' ta skahui'ni',
Satanés, yahualh na quimacni'.
Dios quimaxqui'lh hua'ma'
taca'tzana'juad't ixpalacata
ja lacasquinli quit ka'tla'
na'icmakca'tzi. 8Maktu'tun
icsqui'ni'lh Mapa'ksini' Jesucristo
ixquimapaniini'lh hua'ma'
taca'tzana'jua't. °Xla' quihuanilh:
“Quit na'icmaktayayan € chuntza'
natayani'ya'. A'cxni' hui'x
taxlajuani'ya' € a'cxni' tasu'yu
quit icka'lhi litli'hui'qui.” Chuntza'
quihuanilh. Chuntza' tapaxuhuan
na'ictayani' a'cxni' ictaxlajuani'.
Chuntza' litasu'yu quit icliscuja
ixlitli'hui'qui Cristo. 1°Chuntza'
icpaxuhua masqui ictaxlajuani' quit
€ masqui quilakapalacan & masqui
quisputni' t@i icmaclacasqui'n &
masqui quimputzastalani'can &
masqui quina'kspula tii ja tze.
A'cxni' ictaxlajuani' quit, a'cxni'
tasu'yu Cristo quimaktayama'lh.
U'tza' iclipaxuhua.

Pablo ixcapastaca
xalani'n nac Corinto
1 Hua'chi quit cha'tin lhkénti

ixpalacata xman quilichihuina'ncan
quit. Xman mimpalacataca'n
chuntza' iclichihuina'n. Hui'xina'n
ixquilamaktayauj na ixlacatinca'n
ti tahuan xlaca'n apéstoles. Ti
tapuhuan xlaca'n laka'tla' apéstoles,
xlaca'n ja quintalakatza'la
chi quit, masqui quit ja ti

2 Corintios 12

quintapalh. 12A'cxni' xa'icscuja
na mimpu'nanca'n, tasu'yulh
Dios ixquilihui'lini't quili'apéstol.
Quit lilacatzucu xa'icscuja. Quit
xa'ictlahua li'a'cnin. Hua'ma'
masu'yulh Dios ixquilihui'lini't
quili'apéstol. 33Xman a'ktin ti

ja ictlahualh na mimpu'nanca'n
tii ictlahualh na ixpu'nanca'n
a'makapitzin ti ta'a'ka'i". U'tza'
hua'ma": Ja iccasqui'ni'n hui'xina'n
tli na'iclthua'yan. Palh hui'xina'n
puhua'na'tit ja tze hua'ma',
caquilamasputiinu'ni'yj.

14 Chuhua'j ixlimaktu'tun
iclacapastacni' na'iccalaka'nacha'n.
A'cxni' na'iccha'n a'ntza', hui'xina'n
ja catixokotit tii na'icua'. Xman
iccamaktayacu'tunan hui'xina'n
na'a'ka'i'ya'tit a'chula'. Ja
iclacasqui'n mintuminca'n. Ca'tziyauj
camana' jala tamahui' ixtata'ca'n.
Xanatata'na' tamahui' ixcamana'ca'n.
Quit hua'chi mintata'ca'n. 1°Quit
tapaxuhuan na'icmalaksputi ti
icka'lhi palh chuntza' na'a'ka'i'ya'tit
a'chula'. Na'icscuja € na'ictlakua'n.
Masqui quit iccapaxqui'yan,
hui'xina'n ja quilapaxqui'yau;j.

16Masqui ja iccasquini'ni'tan
niin td, a'makapitzin tahuan
icca'a'kskahui'maktini'ta'n
mintuminca'n. 7 Quit ja ta
icca'a'kskahui'maktin a'cxni'
iccalakmaca'ncha'n ti a'cha'tin.
18Quit icsqui'ni'lh Tito
ixcalaka'ncha'n hui'xina'n. Xla'
icta'maca'lh a'cha'tin quinta'tinca'n.
Tito ja ca'a'kskahui'maktin niin
tli. Hui'xina'n ca'tziya'tit chi
xa'iclatla'huan quit, na chuntza'
ixlatla'huan Tito. Quina'n a'ktin
quintalacapastacni'ca'n.

19palhasa' hui'xina'n puhua'na'tit
quit ictamaktayama'lh na
milacatinca'n. Ja chuntza'. Quit
icchihuina'n na ixlacatin Dios
€ icchihuina'n chuntza' chi
ixtalacasqui'nin Cristo. Quit
iccapaxqui'yan hui'xina'n.
Iccamaktayacu'tunan tzej
na'a'ka'i'ya'tit. U'tza' iclitlahuako'
ixlipo'ktu mimpalacataca'n.
20Quit iclitamakchuyi icpuhuan
palhasa' a'cxni' na'iccha'n
a'ntza' na'icca'tzi hui'xina'n ja
tzej latla'hua'na'tit. Palh ja tzej
latla'hua'na'tit, ixlacasqui'nca
na'iccalacaquilhniyan hui'xina'n.
Iclitamakchuyini't icpuhuan
palhasa' 1aslokoya'tit hui'xina'n,
€ lalakca'tzana'ni'ya'tit €
lasitzi'ni'ya'tit € laquiclhlaktzi'na'tit
€ na lalichihuina'na'tit &
lale'ksa'na'tit € laka'tla'
makca'tziya'tit € ja a'cxtim
tahui'la'ya'tit. 21 Quit
iclitamakchuyi icpuhuan palhasa'
a'cxni' na'iccalaka'nacha'n
hui'xina'n, quit na'iclimaxana'n
na ixlacatin Dios tii tlahua'ya'tit
hui'xina'n. Quit na'iccalhuan
palh lhithua' hui'xina'n
tlahuani'ta'ntit ti ja tze € palh ja
makxtekcu'tuna'tit ti ja tze € palh
ka'lhi'ya'titcus minta'lapaxqui'nca'n
€ palh tlahua'ya'titcus ti ja tze
mintalacapastacni'ca'n.

Pablo camaxqui'lh talacapastacni'

1 Chuhua'j ixlimaktu'tun
na'iccalaka'nacha'n
hui'xina'n. Hui'xina'n ca'tziya'tit

a'cxni' malacsu'yucan cha'tin,
talacasqui'n cha'tu' o kelhatu'tun
testigos. 2Na'iccahuanipalayan

a'maktin td iccahuanin a'cxni'
xa'iccata'hui'lan hui'xina'n
ixlimaktu'. Masqui ja iccata'hui'lan
chuhua'j, na'iccahuanipalayan
hui'xina'n ti tlahuani'ta'ntit ti ja
tze & a'makapitzin huampala chi
hui'xina'n. Na'iccamakapatinin
ti tatlahuata'kchoko ti ja tze.
Xlaca'n ja catitalakatza'lalh chi
na'iccamakapatinin. 3Chuntza'
hui'xina'n nalaktzi'na'tit quit
iclichihuina'n ixlimapa'ksin
Cristo. Xla' ja catitaxlajuani'lh
na milacatinca'n. Hui'xina'n
nalaktzi'na'tit Cristo ka'lhi
limapa'ksin. “Hua'chi ixtaxlajuani'
Cristo a'cxni' nilh nac cruz.
Chuhua'j xla' hui'lh. Dios
maxqui'ni't limapa'ksin. Quit
ictapa'ksini' Cristo, € ii'tza'
lilacatzucu iccalita'chihuina'ni'ta'n.
Hua'chi quit ictaxlajuani'.
Hui'xina'n nalaktzi'na'tit quit
iclilatla'huan ixlimapa'ksin Dios,
chuntza' chi Cristo.

5Tzej calacapastacna'ntit
hui'xina'n palh ixlicana' a'ka'i'ya'tit
hui'xina'n. Camasu'yu'tit palh
ixlicana' a'ka't'ya'tit. Hui'xina'n
tzej ca'tziya'tit palh ixlicana'
ta'latla'hua'na'tit Cristo. Palh ja
ta'latla'hua'na'tit Cristo, hui'xina'n
ja tapa'ksini'ya'tit xla'. Hui'xina'n
naca'tziya'tit quit ictapa'ksini'
Cristo ixpalacata quit icta'latlathuan
xla'. 7Chuhua'j icsqui'ni' Dios
jatza' catlahua'tit ti ja tze. Ja
quincuenta palh a'makapitzin
tapuhuan quit ja icka'lhi
limapa'ksin na'iccalacaquilhniyan.
Iclacasqui'n natlahua'ya'tit ti
tze. Hua'ma' iclacasqui'n masqui
chuntza' ja catitasu'yulh quit

icka'lhi limapa'ksin. 8Xman

icka'lhi limapa'ksin na'ictlahua

t ixtachihuin Dios. Ja icka'lhi
limapa'ksin na'ictlahua ti ja chi
ixtachihuin Dios. °Icpaxuhua a'cxni'
hui'xina'n tzej latla'hua'na'tit na
ixtej Dios. Hua'ma' quimakapaxui
masqui chuntza' ja ixlacasqui'nca
quit icmasu'yu limapa'ksin tt Dios
quimaxqui'lh na'iccalacaquilhniyan.
Xman iclacasqui'n hui'xina'n

lactze nahuana'tit. 200'tza'
iccalitzo'knuni'yan chuntza'

nac carta a'cxni' jana'j
xa'iccalaka'mpalayachan. Quit ja
iclacasqui'n na'iccalacaquilhniyan
a'cxni' na'iccha'nmacha'. Quit
iclacasqui'n ja ixlacasqui'nca
na'iccamasu'yuni'yan limapa'ksin
tli quimaxqui'ni't Mapa'ksini'
Jesucristo. Quimaxquica'ni't hua'ma'
limapa'ksin na'iccamaktayayan

chi tzej na'a'ka'i'ya'tit. Ja
quimaxqui'cani't hua'ma'

limapa'ksin na'iccamamakchuyiyan
hui'xina'n chi a'ka'i'ya'tit.

11 Chuhua'j, ta'timin, caka'lhi'tit
tapaxuhuan. Calihui'li'tit
tzej nalata'kchokoya'tit. Ja
calakachipini'tit. Chu a'ktin
calalh mintalacapastacni'ca'n.
Ca'cs catahui'la'tit. Dios
nacata'tahui'layan hui'xina'n.

Xla' quincapaxqui'yan é
quincamaxqui'yan tze latamat.
12Calasaludarli'tit milipo'ktuca'n
ixpalacata lita'timin hui'xina'n.
13Quinta'timinca'n xalani'n
hua'tza' catamaca'ni'yacha'n
a'ntza' saludos milipo'ktuca'n
hui'xina'n.

W Mapa'ksini' Jesucristo
cacasicua'lanatlahuan hui'xina'n.
Camakca'tzitit chi capaxqui'yan
Dios. Espiritu Santo cacata'tahui'lan
cha'tunu' hui'xina'n. Chuntza'
hui'xina'n chu a'ktin nalitaxtuya'tit.
Amén.

Galatas

Pablo camaca'ni'lh saludos
xalani'n nac Galacia ti ixta'a'ka'l’
Quit, Pablo, ictzo'kma'lh
hua'ma' ca'psnap. Quit apéstol.
Ti quilihui'lini't quili'apéstol ja
cha'tin chi'xcu'. Niin cha'tin chi'xcu'
quilacsacli palh apéstol na'iclitaxtu.
Ti quilihui'lini't quili'apéstol xla' Gi'tza'
Jesucristo € na quinTata'ca'n Dios
ti malacastalancuanilh Jesucristo.
2Quit € ixlipo'ktuca'n ta'timin
ti quintata'lahui'lana'lh, quina'n
pila iccamaca'ni'yacha'n saludos
hui'xina'n xalani'n nac Galacia ti
a'ka''ya'tit. 3Cacasicua'lanatlahuan
hui'xina'n quinTata'ca'n Dios
& Mapa'ksini' Jesucristo. Dios
cacamaxqui'n tze latamat. 4Jesucristo
tamacamasta'lh ixa'cstu a'cxni'
nilh ixpalacata quincuentaca'n.
Ixquincamakapiitaxtiicu'tunan
tzama' ca'quilhtamacuyj ti ja
tze. Chuntza' tlahualh Jesucristo
ixpalacata chuntza' ixtalacasqui'nin
quinTata'ca'n Dios. ®iCamakapaxuica
Dios po'ktu quilhtamacuj! Amén.

Ja a'nampala a'kempatin tamasu'yun
ti tzé nali'a'kapiitaxtucan
6Quit iccali'a'cniyan hui'xina'n
chi palaj tamakatini'pa'na'ntit

Dios. Tzama' @i'tza' ti cata'sani'n
hui'xina'n ixpalacata
Cristo quincatlahuani'n
a'ktin talakalhu'man € nilh
quimpalacataca'n. Chuhua'j
hui'xina'n stalani'pa'na'ntit
xaxtumtza' tamasu'yun chi
nali'a'kapiitaxtucan. Quina'n
ca'tziyauj palh ja ixlicana'
a'mampala a'kempatin tamasu'yun
chi nali'a'kapiitaxtucan. A'nan
makapitzin chi'xcuhui'n ti
talakpalicu'tun hua'ma' tamasu'yun
td ixla' Jesucristo. Chuntza'
xlaca'n catamamakchuyima'n
hui'xina'n. 8Palh catihualh
camasu'yuni'yan a'kempatin
tamasu'yun chi nali'a'kapiitaxtucan,
xla' Dios camakapatininli G'tza".
Capatini'lh masqui cha'tin dngel
xala' nac a'kapiin ti masu'yu
hua'ma' € masqui cha'tin quina'n.
9]ccahuanini'ta'ntza' & chuhua'j
na'iccahuanipalayan: Palh cha'tin
camasu'yuni'yan hui'xina'n
a'kempatin tamasu'yun chi
nali'a'kapiitaxtucan € ja chuntza'
chi xapiila maktini'ntit, xla' Dios
camakapatini'lh.

10TG iclichihuina'ma'lh a'ntza'
tasu'yu ja iclichihuina'n xman a'tza'
td takexmatcu'tun tachi'xcuhui't.

